
Отбасы құндылықтары мен бала тәрбиесі әрбір мемлекет пен қоғам 
үшін аса маңызды, ешқашан өзектілігін жоймайтын басымдық. Өйт-
кені, бала біріншіден ата-ананың үміті, өмірлерінің жалғасы болатын 
болса, сондай-ақ бала мемлекеттің де болашағы, егемен елдің ертеңі со-
лардың қолында. 

Осы орайда бүгін аудандық орталық кіта-
пханада аудан әкімдігімен «Жас ұрпақ тәр-
биесі мен отбасының өзекті мәселелері» 
тақырыбында «дөңгелек үстел» ұйымда-
стырылды. Оған аудан әкімінің орынба-
сары С.Қонақбаев, аудандық ішкі саясат 
бөлімінің басшысы М.Әттиев, жауапты сала 
басшылары мен мамандары, қоғамдық ұй-
ымдар, білім және мәдениет салаларының, 
жастардың өкілдері қатысты. 

Аудан әкімінің орынбасары Серік Қо-
нақбаев аталған мәселенің өзектілігін атап 
өтіп, қоғамдағы ұрпақ тәрбиесіндегі кемшін 
тұстарға тоқталды. Ата-ананың бала тәрби-
есіндегі орны, көрсетер үлгісі, әженің тәрби-
есі, шаңырақтың шайқалуына соқтыратын 
теріс әдеттер, ене мен келін арасын

дағы сыйластық, аға буынның ұрпақ тәрби-
есіне ықпалы т.б. мәселелерге байланысты 
ойларымен бөлісті.

Аудандық медиация және тұтынушылар 
құқықтарын қорғау кабинетінің меңгерушісі 
Л.Ізімғалиева, еңбек ардагері С.Қоблашов, 
аудандық Аналар кеңесінің төрайымы З.
Махаева, мүшелері Б.Оразмағанбетова, 
А.Төкешова, «Ырғыз» газетінің қызметкері 
Р.Ұзақбаевтар ұсыныс-пікірлерін ортаға 
салды.  

Шара барысында қоғамдық ұйымдар 
алдағы уақытта жас ұрпақ тәрбиесінде бір-
лесіп іс қылуға уағдаласып, бірлескен Үн-
деу қабылдады.

«Ырғыз-ақпарат»

Ырғыз аудандық аналар кеңесі аудандық ардагер-
лер кеңесімен, Әжелер алқасымен, «Қазақ аналары 
- Дәстүрге жол» қоғамдық ұйымы аудандық бөлім-
шесімен және мұраттас өзге де ұйымдармен бірлесе 
отырып осы Үндеуді жариялап отыр. 

Әр ұлттың қай кезеңде болмасын алдында тұратын 
ұлы міндеттерінің ең бастысы өзінің ісін, өмірін жалға-
стыратын салауатты саналы ұрпақ тәрбиелеу. Бола-
шақ қоғам иелерін жан-жақты жетілген, ақыл параса-
ты мол, мәдени, ғылыми өрісі озық етіп тәрбиелеу аға 
буынның қоғам алдындағы зор борышы. Біз осындай 
ұлы борышымызды терең сезіне отырып, елінің ер-
теңі үшін, ұрпағының келешегі үшін алаңдайтын әрбір 
ырғыздыққа сөз арнаймыз.

«Ел боламын десең, бесігіңді түзе» дегендей бар-
шаңызды осынау аса жауапты іске немқұрайды қара-
мауға, отбасы институтының беріктігін нығайтуға және 
өнегелі ұрпақ тәрбиелеуге бірлесіп атсалысуға шақы-
рамыз. 

Ол үшін әр отбасындағы ерлі-зайыптылар өзара та-
тулықта, келісімде болуының маңызы зор. Әкені сый-
лауды, ананы құрметтеуді, үлкенді тыңдауды, кішіге 
ізет көрсетуді бесіктен бастап дұрыс ұғындыра білуіміз 
керек.

Сіз бен біз болып ұмыт боп бара жатқан ұлттық 
құндылықтарымызды қайта жаңғырту жолында күш 
біріктірейік. Балаларымызға ертегі айтып, жеті атасын 
жаттатайық, бесік жырымен ұйықтатайық. Туыстық 
атауларын үйретіп, амандасу әдебін, қолға су құю си-
яқты әдеп ережелерін естеріне салайық.

Балаларымызды буллинг, әлеуметтік желідегі 
әдепсіз контенттен, алаяқтар мен қауіпті ағымдардың 
жетегінен қорғайық. Оның бір жолы - ұл-қыздарымы-
здың телефонда өткізетін уақытын қадағалау болса, 
екінші жолы - баланы еңбекке баулу. 

Бала көргенін істейді. Сондықтан ең әуелі өзімізді 
түзейік. Жаман әдеттерден арылып, ісімізбен, сөзіміз-
бен үлгі болайық. Ішімдіктің немесе ойынның соңына 
түсіп, отбасының ойрандалуына жол бермейік. Өсек-а-
яң,  сауықшылдық, отбасындағы кейбір келіндердің 
кешкі мезгілде отағасы мен балаларын үйіне қалды-
рып қыдыруы секілді әрекеттерден аулақ болайық. 
Әке әке ретінде ұлға өнеге көрсетсін, ана ана ретінде 
қызын тәрбиелесін. 

Құрметті жерлестер! 
«Ұяда не көрсе ұшқанда соны іледі» деп дана 

халқымыз айтқандай, қолымызды мезгілінен кеш сер-
меп кейін өкініп қалмас үшін, бүгін баламыздың жа-
нынан табылып, өзара сүйіспеншілігімізді арттыратын 
ізгі істерге бастамашы болайық! 

Тапсырыс №105
Көлемі 1 баспа табақ,

ИНДЕКСІ 65511
«Хабар-Сервис» баспаханасында басылды.

 Ақтөбе қаласы, Смағұлов көшесі, №9/2.

Басылу сапасы жөнінде 
40-04-00 телефонына хабарласуға болады.

Аудандық білім бөлімі мен аудандық білім беру қызметкерлері кәсіподақ ұйымы және аудандық 
білім қызметкерлері ардагерлері кеңесі, Т.Жүргенов атындағы ЖББО мектебінің ұжымы және 

Белшер НО мектебінің ұжымы аталған мекемелердің педагог, қызметкерлері Шаргенов Сәбит пен 
Шаргенова Ләззатқа 

ағалары Шаргенов Ғабит Қайнадинұлының
қайтыс болуына байланысты оның отбасына, ағайын-тумасына қайғыларына ортақтасып көңіл 

айтады.
***

 Аудандық білім бөлімі мен аудандық білім беру қызметкерлері кәсіподақ ұйымы және аудандық 
білім қызметкерлері ардагерлері кеңесі, Т.Жүргенов атындағы ЖББО мектебінің ұжымы аталған 

мекемеленің педагогы Өтешова Тоғжанға  енесі Бимаханова Айманкүлдің
қайтыс болуына байланысты оның отбасына, ағайын-тумасына қайғыларына ортақтасып көңіл 

айтады.

ЕСКЕ АЛУ
Ақдәулетов Әкімжан Бекжанұлы

(27.01.1977 ж. – 27.07.2023 ж.)

  Сыйластығы мен адамгершілігі мол жан болған Әкімжан досымды 
48 жасқа толар туған күнінде сағына еске аламын... 

    Алла ортамызда жүруді жазбады. Иманы жолдасы болсын. 
Ұрпақтары мен жары Мәдинаға қуаныштар көруді нәсіп етсін...

Еске алушы, барлық достарының атынан 
досы Руслан Ұзақбаев

«Жұлдыз»  бөбекжай-бақшасының  ұжымы «Жұлдыз»  бөбекжай-бақша-
сының меңгерушісі   Ералина Бақыт Төлепбергенқызына   

анасы Ералина Сәбира Бижанқызының
дүниеден озуына  байланысты  отбасына, тума-туысқандарына қайғыла-

рына ортақтасып, көңіл  айтады.
***

Аудандық білім бөлімі мен аудандық білім беру қызметкерлері кәсіподақ 
ұйымы және аудандық білім қызметкерлері ардагерлері кеңесі, 

Т.Жүргенов атындағы ЖББО мектебінің ұжымы аталған мекемеленің педа-
гогы Сағынаев Нұрсұлтанға ағасы, 

ардагер ұстаз Байманов Абай Сағынайұлының
қайтыс болуына байланысты оның отбасына, ағайын-тумасына қайғыла-

рына ортақтасып көңіл айтады.

Ырғыз ауданында 2024 жылы 18 өрт 
оқиғасы тіркелсе, оның 7-еуі автокөліктегі 
өрттер болып саналады. 

Автокөліктер өте тез жанады және ме-
талл тапсыратын орынға тапсыру үшін 
бірнеше минуттың өзі жеткілікті. Егер ав-
токөлікте қосымша бензин құйылған ка-
нистр, синтетикалық әртүрлі материалдар 
болса 1,5 минуттың ішінде-ақ толық жанып 
кетеді. Кейде сұйық отын құбырына жеткен-
ше сымдар жүйесі бықсып жалын көрінбей 
жасырын және кідірген түрде өрт пайда бо-
лады. Егер автокөлік көліктер жинақталған 
орында тұтанса, әсірсе көлікті басқа көлік-
терден алшақтату мүмкін болмаса, онда 
өрт қауіптілігі жоғарылайды. 

Автокөліктегі кез келген өрт астына ағып 
жатқан бензин, май немесе түтін иісінен 
басталады. Иіс- ол қауіп жөніндегі алғашқы 
және кейде жалғыз ғана белгі. Иісті сезген 
бойдан машинаны тоқтатып, маторды сөн-
діріп, автокөлікті қарап негіз болған иіс се-
бебін тауып, жою қажет. 

Көбінесе, өрт қарапайым өрт қауіпсізді-
гі тәртіптерін сақтамаудан және электр-
желілерінің қысқа тұйықталуы, сұйық отынға 
берілетін жүйенің шығып кетуі, салонда те-
мекі тарту, тезтұтанатын жүктерді тасудағы 
ұқыпсыздық, сұйық отынның төгілуі мен 
жануы, машинада сақталған майланған 
шүберектің өзігінен тұтануы секілді себеп-
терден басталады. Қысқы кезеңде жанудың 
әдеттегі себептеріне суықтан қатып қалған 
қозғалтқыштарды дәнекерлерлейтін шам 
немесе ашық отынның басқа да көмегімен 
қыздыру болып табылады. 

Автомобильде өрт пайда болған жағдай-
да және өрт сөндірушілер келгенше қандай 
іс-әрекеттер жасау керек? Егер қозғалыс 
кезінде автомобиль жанса, ондай жағдай-
ларда: 

-Тез арада тоқтап, барлық жолаушылар 
салонды шығып кету қажет.

-101 немесе 112 кезекшілік қызметіне 
қоңырау шалу, уақытты жоғалтпау үшін жа-
нындағы адамнан сұрауға болады.

-Қозғалтқышты өшіріп, капот құлыпынан 
босатып, аккумулятор батареясын ажыра-
тып және өрт сөндіргіш құралды қолдану 
керек. Сондықтан да, тез тұтанатын сұй-
ықтықтар мен электрқұрылғыларын өшіру-
ге арналған бір литрден кем емес сыйым-
дылықтағы өрт сөндіргіш құралын өзіңізбен 
бірге алып жүру ұсынылады. Өрт сөндіргіш 
құралдың көлемі үлкен болған сайын, жа-
нып кетудің алдын алу мүмкіндігі артады. 

-Қозғалтқыш бөлігіндегі өртті өшіруге 
суды қолданбаңыз, ол – электр желілерінің 
қысқа тұйықталуы және жанып жатқан бен-
зиннің жайылуы мен жану алаңының үлкею-
не әкелуі мүмкін. 

-Егер жалын сұйық отын орналасқан ма-
шинаның артқы бөлігін қамтыса, тез арада 
автомобильден аулақ кетіңіз.

-Егер автомобиль гаражда жана баста-
са, онда сыртқа итеріп шығарып өшіруге 
көшіңіз.

-Егер сол сәтте маймен немесе бензин-
мен жұмыс жасаған болсаңыз, өртті өшіруге 
тырыспаңыз. Автомобильден бұрын өзіңіз 
жанып кетуіңіз мүмкін. 

Жанып жатқан өз автомобиліңізді құтқа-
ру үшін жақын маңдағы өрт сөндіру бөлімі 
немесе су жиналған жерге дейін өз бетінше 
жүріп жетуге әрекет жасау өте қауіпті. Егер 
оған дейін бар болғаны үш жүз метр, тіпті 
жүз метр қалса да! Есте сақтаңыз, жанып 
жатқан машинамен жолды жалғастыртыру, 
өз өміріңізге қауіп төндіру!

Ырғыз ауданының 
Төтенше жағдайлар бөлімі

Автокөліктегі 
өрттер

Осы қазақ нақылын үлкен-
дерден жиі естігенмен, жіті мән 
бере бермейміз...

Қазіргі уақытта қоғамдық 
орындарда оқушы балалардың 
астан улану фактілері жиілеп 
кетті.Біздің мақсат – қолай-
сыз, адам денсаулығына зиян 
келтіретін жағдайлардың ал-
дын алу, кеңес беру, түсіндіру...

Тамақтан улану көбіне-
се сақтау мен пісірудің дұрыс 
жүргізілмеуінен болады. Ула-
нуға әкелетін ең көп таралған 
тағамдар - ет, құс еті, ба-
лық немесе шикі тауық жұмы-
ртқасы. Ересектерден айыр-
машылығы, балалар тамақтан 
тезірек уланады, сонымен бірге 
зиянды қоздырғыштар мен ток-
синдермен күресу көбінесе ден-
саулығын нашарлатады және 
уақтылы медициналық көмек 
болмаған кезде ауыр асқыну-
ларға әкелуі мүмкін.

Балаларда, әдетте, ас қоры-
ту жүйесі зақымданады. Деген-
мен, басқа органдар да зардап 
шегуі мүмкін.

Симптомдарына мыналар 
жатады:

▪️жүрек айну және құсу;
▪️сұйық нәжіс;

▪️іштің құрысуы;
▪️шамадан тыс ұйқышылдық;
▪️асқазан-ішек жолындағы 

ауырсыну;
▪️қалтырау және дене темпе-

ратурасының жоғарылауы;
▪️бас ауруы және бас айналу.
Барлық белгілер әдетте бір 

уақытта пайда болады. 
Кеңес: Балалардағы та-

мақтан улану көп жағдайда 
жұқпалы болғандықтан, отба-
сының басқа мүшелерін инфек-
циядан қорғау керек. Мұны істеу 
үшін қолыңызды үнемі жуыңыз, 
дәретхананы зарарсызданды-
рыңыз және жеке ыдыс-аяқ қол-
даныңыз.

Тамақтан улануды болды-
рмау үшін жасқа байланысты 
диета ұстаныңыз. Балаңы-
зға «Доромарин» препаратын  
беріңіз. Тиімді препарат ас қо-
рыту жүйесіне (асқазан-ішек жо-
лына) енетін әртүрлі жұқпалы 
аурулар мен қоздырғыштарды 
жеңуге көмектеседі, Осылайша 
ағзаның интоксикациясына жол 
бермейді.

Ырғыз аудандық санитари-
ялық-эпидемиологиялық бақы-
лау басқармасының   басшысы 
Жолдыбай Талғат Сәбитұлы

«Ауру – астан, 
дау – қарындастан...»

Түйткілді тақырып 
ТАЛҚЫЛАНДЫ

Ырғыз ауданының 
барша тұрғындарына, 

ата-аналарға
ҮНДЕУ

Президенттің айтуынша, соңғы жылдары 
мемлекетіміз тарихи әділдікті қалпына кел-
тіруге баса мән беріп отыр...

«Ұлттық бірегейлігімізді нығайтумен қа-
тар, ел қорғаған ерлердің есімін жадымызда 
жаңғырту да маңызды. Қазір көптеген мем-
лекетте өткен күннің елеулі оқиғаларына қа-
тысты көзқарастар ақпараттық және саяси 
ойынның құралына айналып барады. Екінші 
дүниежүзілік соғыс ескі шежіреге айналған 
сайын тарихи және әскери тақырыптағы алып-
қашпа аңыз әңгімелер көбейе түсті. Қазақстан 
әрқашан тарихи шындықтың және адамзат 
жылнамасындағы ең қанды қасап туралы 
шынайы көзқарастың сақталғанын қалайды...

Төл шежіреміздің ақтаңдақ беттерін ашу 

үшін жүйелі жұмыс жасалып жатыр. Өткенді 
саралап, оған шынайы баға берудің маңызы 
зор. Сол үшін мұрағат материалдарын мұқи-
ят зерттеу қажет. Осы орайда «Қазақстанның 
қаһарман майдангерлері» жобасын ерекше 
атап өткім келеді. Жобаға Қазақстанның Ең-
бек Ері, Мәжіліс депутаты, Ұлттық құрыл-
тайдың мүшесі Бақтықожа Ізмұхамбетов же-
текшілік етеді. Зерттеушілер бұл жұмыспен 
отыз жыл бойы табанды түрде айналысып 
келеді. Осы кезеңде Қазақстаннан шыққан 
жауынгерлердің тағдыры мен ерлігі туралы 
56 том еңбек жарық көрді. Оның 6 томы май-
дан шебінде болған әйелдерге арналған...» - 
деді Қазақстан Республикасының Президенті 
Қ.К.Тоқаев.

Биыл Ұлы Жеңістің 80 жылдығы кеңінен атап өтіледі, - деп хабарлай-
ды madeniportal.kz Ақорданың баспасөз қызметіне сілтеме жасап.

БИЫЛ  ҰЛЫ ЖЕҢІСКЕ – 

80 ЖЫЛ!

Облыста экологиялық мәдениетті дамытудың өңірлік 
жоспары бекітілді Өңір басшысы Асхат Шахаровтың төраға-
лығымен өткен аппарат отырысында өңірде «Таза Қазақстан» 
акциясын өткізу барысы қаралды.

Жиынға қатысушылар «Таза Қазақстан» акциясы еліміз-
де жалпыұлттық экочелленджге айналғанын атап өтті. Бүгін-
гі таңда оған еріктілер мен белсенді студенттер ғана емес, 
әртүрлі ұйымдардың қызметкерлері де қатысып келеді. Негізгі 
мақсат — қоршаған ортаны сақтау және халықтың экологи-
ялық мәдениетін қалыптастыру.

Табиғи ресурстар және табиғатты пайдалануды реттеу 
басқармасы басшысының міндетін атқарушы облыстық мәс-
лихаттың шешімімен «Таза Қазақстан» экологиялық мәдени-
етті дамытудың 2029 жылға дейінгі өңірлік жоспары бекітіл-
генін алға тартты.

Жоспарға сәйкес санитарлық жағдайды жақсарту, жасыл 
желектерді кеңейту, тұрғындарды тазалыққа үндеу, экологи-
ялық әдеттер қалыптастыру және өңірдегі қоршаған ортаны 
қорғау мәселелері туралы ақпараттандыруды арттыру көз-
деліп отыр.

Баяндамашыларды тыңдаған соң, өңір басшысы қала мен 
аудандардың әкімдеріне қыста қар тазалауға ерекше назар 
аудару керектігін тағы да еске салды. Автомобиль жолдарын, 
қоғамдық көлік аялдамаларын, автотұрақтарды, жаяу жүр-
гіншілер жолдарын қар мен мұздан уақтылы тазарту қажет. 
Сондай-ақ мүмкіндігі шектеулі азаматтар мен қарттарға дер 
кезінде қар тазалауға көмек ұйымдастыру маңызды екендігін 
жеткізді. 

Ұлы Жеңістің 80 жылдығы және Кеңес әскерлерінің Ауған 
жерінен шығарылғанына 36 жылдығына орай аудан жаста-
ры арасында ұйымдастырылған шағын футбол тирнирі өз 
мәресіне жетті. 

Шараның мақсаты: ауданымызда бұқаралық спорт түр-
лерін дамыту, оның ішінде шағын футбол спортын насихаттау. 
Отанға, елге деген сүйіспеншілікті арттыру болып табылады. 
Екі күнге созылған шағын футбол турнирі жастардың күш пен 
қуаттың, ептілік пен шапшаңдықтың сайысына куә қылды. 

Жарыстың ашылу және жабылу салтанатында Ырғыз ау-
даны әкімінің орынбасары Серік Қонақбаев арнайы қатысып, 
спортшы жастарға сәттілік тілеп, қолдау көрсетті. Сондай-ақ 
мекеме-кәсіпорын басшылары да қатысып, жастарға қолдау 
білдірді.

Жарыс нәтижесі: 
1 орын/ 100 000тг – Құтикөл ауылының жастары 
2 орын/ 70 000тг – Жанысби ауылының жастары
3 орын/ 50 000тг – Алтынсарин ЖББОМ жастары
Алғыс хат/10 000тг – Қарасай ауылының жастары
«Үздік қақпашы» - Орынғалиұлы Сағынған, Ы.Алтынсарин 

командасының ойыншысы
 «Үздік шабуылшы» - Мұхтарұлы Тасқын, Жаныс би ауылы 

командасының ойыншысы 
 «Үздік ойыншы» - Әбілов Мират, Құтикөл ауылы команда-

сының ойыншысы 

   «Ырғыз-ақпарат»

Өңірлік жоспар 
бекітілді

ӘДІЛЕТ ПЕН ЗАҢҒА БАҒЫНУ – 
ЕҢСЕЛІ ЕЛДІКТІҢ БЕЛГІСІ

2024 ЖЫЛДЫҢ 2 ҚЫРКҮЙЕГІНДЕ ЖАРИЯЛАНҒАН МЕМЛЕКЕТ БАСШЫ-
СЫ ҚАСЫМ-ЖОМАРТ ТОҚАЕВТЫҢ «ӘДІЛЕТТІ ҚАЗАҚСТАН: ЗАҢ МЕН 
ТӘРТІП, ЭКОНОМИКАЛЫҚ ӨСІМ, ҚОҒАМДЫҚ ОПТИМИЗМ» АТТЫ ҚА-
ЗАҚСТАН ХАЛҚЫНА ЖОЛДАУЫ ЕҢСЕЛІ ЕЛ БОЛУҒА ТАЛПЫНҒАН ҚУАТ-
ТЫ МЕМЛЕКЕТІМІЗДІҢ АЖАРЫН АЙҚЫНДАП, БОЛАШАҒЫН БАҒАМДА-
ДЫ...

Қуатты мемлекет болу қашанда қиын-
дықтарды еңсерген, бірлігін бекем еткен, 
халқына тұрақты жағдай туғызған, бейбіт күн-
нің берекесін арттырған елге тән екені анық... 

Алайда, мемлекет басқару ісінде өмірлік 
тәжірибе мен білімді ұштастыратын, саясат 
сахнасында дипломатиялық қарым-қатына-
старды тең ұстай білетін, елдің мұң-мұқтажына 
қанық, халықпен етене жақын басшылар ғана 
биік белестерді бағындыра алады. 

Қазақстан билігін қолына алғанына 5 жылға 
жуықтаған, әлемдік саясатта өзіндік орны мен 
беделі бар Президент Қ.К.Тоқаевтың саяси қа-
дамы тұрақтылқ пен бақуатты өсуді көздейді. 
Халықпен ашық диалог орната білген Мемле-
кет басшысының әрбір қадамы ел алдында. 
Жоспарлары мен жолдауларынан да көрініс 
тауып отырады. 

Өткен жылды қорыта келе, 2025 жылға ел 
болашағының жоспарын бекемдеген Жолдауы 
да көпшіліктің қолдауын тапты. Халық болып 
жұмылу мен ел болып бірігудің арқасында ада-
ми-табиғи факторлардан туындайтын қауіпте 
мен апаттардың бірқатарын еңсеріп келеміз. 
Соның барлығында сабырлылықпен саяси 
шешімдер қабылдаған Президент ел басқару-
да тізгінге нық, жолда түзу деген пікірдемін...  

Төмендегідей маңызды 9 тарауды қамтыған 
Жолдауды толық оқып, танысқан адам өзінше 
пайым-талдау жасай алады. Мемлекетіміздің 
даму жолы қалай, өсу мен өркендеу бар ма, 
елдік істердегі басты бағыттарымыз қандай де-
ген сауалдарға өзінше жауап алады...

1. Ақша-несие саясаты мен фискалды сая-
саттың арасындағы үйлесімсіздікті жою қажет.

2. Инвестициялық ахуалды және бизнес 
жүргізуге қажетті жағдайды жақсарту жолында 
үздіксіз жұмыс істеу маңызды.

3. Еліміздің өнеркәсіп әлеуетін толық пайда-
лану үшін жан-жақты шаралар қабылдау қажет.

4. Инфрақұрылымға қатысты өзекті мәселе-
лерді шешу қажет.

5. Еліміздің кадрлық әлеуетін біртіндеп арт-
тыру өте маңызды.

6. Ұлт саулығын нығайту үшін кешенді шара-
ларды қолға алып, халықты әлеуметтік қолдау 
жүйесін жаңғырту керек.

7. Экологиялық ахуалды жақсарту – алды-
мызда тұрған негізгі міндеттің бірі. Біз қоғамда 
қоршаған ортаны қорғаудың мән-маңызын 
кеңінен дәріптеуіміз керек.

8. Мемлекеттік басқару ісінің тиімділігін ба-
рынша арттыру керек.

9. Қоғамда заң мен тәртіп идеологиясын те-
рең орнықтыру қажет.     

Осы басымды бағыттарды тәртіптеп айта 
келе, Президент биылғы жаңа жылды «2025 
жыл - Жұмысшы мамандықтар жылы» деп 
ресми түрде жариялады. Қай мамандықтың да 
жаманы болмайды... 

Ал, оның мақсатты жолын Президент 
Қ.К.Тоқаев:  «...Осы уақыт ішінде техникалық 
және кәсіби білім беру жүйесін реформалау қа-
жет. Сондай-ақ біз жұмысшы мамандықтарын 
дәріптеу арқылы қоғамда еңбекқор және нағыз 
маман болу идеясын насихаттаймыз.

Адал әрі табанды еңбегімен табысқа жет-
кен адамдар қашанда құрметті, сыйлы болуы 
керек. Бұл біз ұсынып отырған «Адал азамат 
– Адал еңбек – Адал табыс» қағидатына толық 
сай келеді.

Бір сөзбен айтқанда, біздің қоғамда ең-
бекқорлық, кәсібилік сияқты қасиеттер өте 
жоғары бағалануға тиіс. Өз кәсібін  жетік мең-
герген мамандар ұлт сапасын арттырады. Сон-
дықтан біз еңбек адамының мәртебесін көтеріп 
жатырмыз. Бұл бағыттағы жұмыс тоқтамайды, 
жалғаса береді.

Жұмыстың жаманы жоқ, кез келген еңбек 

– қадірлі. Ең бастысы, әркім жауапкершілік-
ті терең сезініп, өз міндетін сапалы атқаруға 
тиіс. Сонда ғана еліміз дамудың сара жолына 
түседі.

Халқымызда «Жұмыстың көзін тапқан бай-
лықтың өзін табады» деген сөз бар. Кәсібіне 
адал әрі жауапкершілікпен қараған адам қа-
шанда лайықты бағасын алады. Бұл түсінікті 
қоғам санасына сіңіру қажет. Азаматтарға құр-
метті атақ берудегі түпкі мақсатымыз да – осы. 
Бұған дейін мұғалімдерге, дәрігерлерге және 
мәдениет қайраткерлеріне осындай атақтар 
беріле бастады. Бұл – өте жақсы бастама, 
оның аясын кеңейту керек.

Біз түрлі саладағы мамандарға, қатар-
дағы жұмысшыларға құрмет көрсетуіміз қа-
жет. Бәсекеге қабілетті экономикасы бар озық 
ел боламыз десек, ең алдымен, адал еңбекті 
бағалаған абзал. Сондықтан инженерлерге, 
геологтарға, кен орнын игеруші мамандарға, 
ауыл шаруашылығы, көлік және су саласы-
ның қызметкерлеріне, ғалымдар мен өнерта-
пқыштарға берілетін құрметті атақтар мемле-
кеттік марапаттар санатына қосылады.

Еңбегінің мемлекеттік деңгейде бағалануы 
барша кәсіп иесіне ерекше шабыт береді, ең-
бек адамның абырой-беделін көтереді...» - де-
ген үлкен үмітті жоспар-ойымен түсіндірді.

Сонымен қатар, Жолдаудың 8-тарауындағы 
Мемлекеттік басқару ісінің тиімділігін барынша 
арттыру бағытына орай, Мемлекет басшысы: 
«...Азаматтарымыздың соңғы жылдардағы 
тағы бір талабы – әкімдерді тікелей сайлау 
жүйесін енгізу. Бұл талап та орындалды.

Ауыл әкімдерін тікелей сайлау жүйесі 2021 
жылы енгізілді. Содан бері 2,5 мыңға жуық әкім 
сайланды. Бұл – барша ауыл әкімдерінің 90 
пайызға жуығы деген сөз. Қалғандары әкімнің 
өкілеттік мерзімі аяқталған кезде өз ретімен 
сайлана береді. Жаңа әкімдердің 60 пайызы 
бұрын мемлекеттік қызметте  жұмыс істемеген.  
Олардың арасында әртүрлі кәсіп иелері, түрлі 
партия өкілдері бар. Орташа жасы – 46 жас. 
Бір сөзбен айтсақ, халық өзі таңдаған әкім-
дердің құрамы едәуір жаңғырды.

Былтыр күзде алғаш рет аудан және об-
лыстық маңызы бар қала әкімдерін    сайлай 
бастадық. Барлық облыста 45 әкім жаңа тәсіл-
мен сайланды. Біз сайлау нәтижесін және сай-
ланған әкімдердің жұмысын жан-жақты зерде-
ледік. Соның қорытындысы бойынша түбегейлі 
шешім қабылдадық. Келесі жылдан бастап 
жаңа жүйеге біржола көшеміз. Бұдан былай 
аудан және облыстық маңызы бар қалалардың 
әкімдері тікелей сайлау арқылы ғана қызметке 
келеді. Әкімдердің өкілеттік мерзімі аяқталуы-
на қарай, яғни ротация мерзімі жеткенде сай-
лау біртіндеп өткізіле береді. Бұл да – саяси 
жүйені реформалау ісіндегі кезекті маңызды 
қадам. Саяси реформа – бір реттік науқан 
емес. Мемлекеттің дамуына қажет болса, ре-
формалар осылай үздіксіз жалғаса береді...» 
- деп тұжырымдады.

Жодаудағы тағы басқа көптеген бағыттар 
әлі де қоғамдық талқылау мен пікірлесуді, 
түсіндіру-насихаттауды, ел арасында бірлік ди-
алогқа шақыруды қаузайтын бір-бір тақырыпқа 
жүк болады. Ал, менің өзіндік пікірім осыған 
саяды...

Болат Мырзабекұлы 
Итібаев,

 Ырғыз аудандық 
аумақтық сайлау
 комиссиясының 

төрағасы 

АУДАНДЫҚ ШАҒЫН ФУТБОЛ 
ТУРНИРІ ӨЗ МӘРЕСІНЕ ЖЕТТІ

Президент Жолдауына пікір

Қоғамда маманедықтың сан алу-
ан түрі бар. Әр адам қалаған маман-
дығының майталманы болуға лай-
ықты. Осылардың ішінде күнжелікті 
өмірде көріп жүргеніиіздей қарапайым 
жұмысшы мамандықтарының еңбегі 
орасан.  Мәселен, ауа-райының қо-
лайсыздығына қарамастан, қыстың 
аязы, күздің жаңбыры, жаздың аптап 
ыстығында қолдарына сыпыртқы мен 
күрек ұстап көше тазалығында жүретін 
ақылы қоғамдық қызметкерлердің ең-
бегі ерен еңбектерін айтуға болады.

Сонымен қатар, мекеме, ұжымдар-
дағы күзетші, тазалықшы сынды қа-
рапайым кәсіп иелерінің көзге елене 
бермейтін еңбектері орасан, қоғамға 
пайдасы тиіп жатырған жұмыстары 
зор.  Олар қандай құрметке де лайық. 
Дегенмен де, осы кәсіп иелерінің күн-
делікті өмірде еңбектері елене бер-
мейтініне де көпшілігіміз куәміз. Әри-
не, осы мамандық иелерінің еңбегін 
бағалау, кез келген уақытта  құрмет 
көрсету кім-кім үшін де адамгершілік-
тің биік болмысы деп айтар едік.

Сана биігінен қарасақ, маман-
дықтың үлікен-кішісі, жақсы-жаманы 
болмайды. Тек, әр мамандық иесіне 
құрметпен қарап, еңбегін бағаласақ 
болғаны.

Ел арасында адамға деген сенімді 
тудыратын, ұрпаққа үлгі-өнеге болар-
лық әңгімелер көп. Осы орайда, бел-
гілі журналист-аудармашы Шынар 
Әбілдәнің аудармасын ұсынамыз:

Еден жуушы адамның атын біліп 
жүр...

Институттың екінші курсында оқып 
жүргенде бір профессор жазбаша тест 
жазғызды. Тым жақсы оқитын едім. 
Сондықтан соңғы сұрағынан басқа-
сына лезде жауап жаздым. Соңғы 
сұрақ: «Институттағы біздің корпусты 
жуатын әйелдің аты кім?» еді. Әзілі 
ме деп ойладым. Ол әйелдің еден 
жуып жүргенін бірнеше рет көрген-
мін. Шашы қара, елуден асқан әйел. 
Оның атын сұрау ойға келіпті ме? Те-
стімді тапсырдым. Бұл сауалға жауап 
жазбадым. Тест тапсыру уақыты таяу 
қалғанда бір студент соңғы сұраққа 
жауап берудің баға қоюға әсері бола 
ма деп сұрады. «Әрине» деді про-
фессор. «Сендер қандай жұмысқа 
тұрсаңдар да, көп адаммен араласуға 
тиіс боласыңдар. Олардың арасында 
маңызды емесі болмайды. Әрбіріне 
назар салып, қамқорлық танытып, күн-
делікті амандасып отыру міндеттерің 
болады» деді. Осы сабақты өмір бойы 
ұмытпадым. Еден жуушы апайдың аты 
Айсара екенін біліп алдым. 

***
Қысқа да нұсқа әсерлі әңгіме шы-

нымен де ой саларлықтай. Күнделікті 
мектепте, балабақшаларда немесе 
өзге де жұмыс орындарында қызмет 
көрсетіп жүрген кіші қызметкерлердің 
шынымен де еңбегі қарапайым қыз-
метімен қадірлі. 

Адал еңбектің үлгісін көрсетіп жүр-
ген олардың еңбегін бағалап құрмет 
көрсету азаматтық парызымыз екенін 
ұмытпағанымыз абзал, ағайын. 

Биыл – «Жұмысшы мамандықтарының жылы» деп жа-
рияланды. Қай салада да құрметке лайық жандар көп...

Ал, кейде көшеде жұмыс жасап, ба-
ла-шағасын асырап жүрген қарапайым 
жұмысшы-тазалықшылардың, меке-
мелердегі үй сыпырушылардың еңбе-
гін елемей жатамыз. Өйткені олардың 
күнделікті таусылмайтын күйбең ша-
руасы көзге көрінбейді. Адал қызмет, 
маңдай терімен азды-көпті несібе-та-
бысын тауып жүр. Қыстың суығында 
қолына күрек-сүймен алып мұз-қар та-
залап, жазда сыпырғыш-шелек алып 
көше сыпырып жүрген аға-іні, апа, 
қарындас, келіндеріміздің еңбектері 
орасан...

Орта, қоғам, көпшілік болған соң 
кейде солардың тазартқан жерлерін 
қайта шашып, қоқыс тастап еңбектерін 
зая кетіретін кездер де болатыны жа-
сырын емес. Кейбір қарапайым бауы-
рлар соны айта алмай іштен тынуы да 

мүмкін. Лауазымы биіктердің дегеніне 
көніп жүре беретін көнбіс жандар да 
бар...     

Қоғамдағы әрбір азаматтың өз жеке 
құқығы, ар-ождан, абыройы бар. Сен 
мейлі, әкім бол, ақын бол, басшы бол, 
қосшы бол, тек адамгершілік құрмет 
деген ой-сана мидың ойлау биігінде 
тұруы тиіс. Жалпы, ішкі мәдениетіміз-
бен қарапайым еңбеккер азаматтарға 
құрмет көрсете білу есімізде жүрсе 
деймін...

Бұл газеттің жаңа айдарында еңбек 
адамына деген құрметті қалыптасты-
рудың басы болсын, қадірлі оқырман! 
Тағы талай тың тақырыптар арнайтын 
боламыз...

Руслан Жарқынұлы, 
газет тілшісі

Өмір сабақтары Ел ішіндегі еңбеккер

Кісіліктің өлшемі – құрмет

ЖҰМЫСШЫҒА ҚҰРМЕТ 
КӨШЕДЕН БАСТАЛСА ИГІ...

АҚПАРАТТЫҚ ХАБАРЛАМА
Шаруа немесе фермер қожалығын немесе ауыл шаруашылығы өндірісін жүргізу үшін ауыл шаруашылығы мақсатындағы жер учаскелерін уақытша 

өтеулі жер пайдалану (жалға алу) құқығын беру бойынша конкурсқа ұсынылатын жер учаскелерінің тізімі «Ырғыз аудандық жер қатынастары бөлімі» 
мемлекеттік мекемесі

1 ЛОТ

 Жайсаңбай ауылдық округі, 
ауылдық округ орталығынан 

шамамен 118 шақырым 
қашықтықта орналасқан

ШҚ жүргізу - 15 жыл  3976,4904 - - 3971,7808 4,7088 8

ЕСКЕРТПЕ
Жеке және заңды тұлға болып табылатын қатысушы конкурсқа қатысу үшін мынадай құжаттар ұсынады:
1) конкурсқа қатысуға арналған өтінім;
2)  конкурстық ұсыныс;

Конкурстық ұсыныста:
1) Бизнес-жоспар (инвестициялардың болжамды көлемі, ауыл шаруашылығы дақылдарын өңдеп-өсіру алаңдары, ауыл шаруашылығы жануарларының мал басы, 
қолданылатын агротехнологиялар, ауыл шаруашылығы техникасы мен технологиялық жабдықтың, ауыл шаруашылығы саласындағы білікті мамандардың болуы, 
құрылатын жұмыс орындарының саны);
2) Шаруашылықішілік жерге орналастыру жобасын жасау және игеру, ауыл шаруашылығы инфрақұрылымын дамыту жөніндегі іс-шараларды орындау;
3) Ауыл шаруашылығы мақсатындағы жерді ұтымды пайдалану қағидаларын қоса алғанда, Қазақстан Республикасы жер заңнамасының талаптарын орындау, өңірдің 
мамандануына сәйкес ауыл шаруашылығы дақылдарының егіс алаңдары құрылымын әртараптандыру бойынша индикативтік көрсеткіштерді орындау, ғылыми 
негізделген агротехнологияларды, фитосанитариялық және карантиндік талаптарды сақтау жөніндегі міндеттемелер қамтылуға тиіс.
Конкурстық ұсыныстың беттері нөмірленіп, тігілген түрде мөрленген немесе өшірілмейтін сиямен жазылған жабық конвертте ұсынады, конкурстық ұсыныстың соңғы 
беті жеке тұлғалар (немесе сенімді өкіл) үшін – қатысушының қолымен және заңды тұлғалар үшін – бірінші басшының (немесе сенімді өкіл) қолымен және мөрімен (бар 
болса) куәландырылады.

Конкурсқа қатысуға арналған өтінімдерді қабылдау және тіркеу конкурс өткізу туралы хабарлама жарияланған күннен бастап күнтізбелік 30 (отыз күн) өткен соң 15 (он 
бес) жұмыс күн аралығында өтінім қабылдау және тіркеу жүргізіледі. Конкурсқа шығарылатын жер учаскелерінің  орналастыру схемасымен жергілікті атқарушы органның 
интернет-ресурсында, ауылдық округтердің және аудандық жер қатынастары бөлімінің ақпарат бұрыштарынан танысуға болады.
Толық ақпаратты «Ырғыз аудандық жер қатынастары бөлімі» ММ-нен мына байланыс телефондары арқылы 8/71343/ 72-0-61, 72-0-62. алуға болады.  


